VERSION LATINE

La sagesse ne peut pas tout

Dans cette lettre, Séneque fait 1'éloge d'un ami de Lucilius qu'il vient de rencontrer,
en mettant en avant la capacité de celui-ci a surmonter son embarras lors d’une prise de
parole improvisée. Cette anecdote introduit un développement sur les manifestations
naturelles de troubles, contre lesquelles méme les grands hommes ne peuvent rien.

Nulla enim sapientia naturalia corporis uitia ponuntur : quicquid infixum et ingenitum
est, lenitur arte, non uincitur. Quibusdam etiam constantissimis in conspectu populi sudor
erumpit, non aliter quam fatigatis et aestuantibus solet ; quibusdam tremunt genua dicturis ;
quorumdam dentes colliduntur, lingua titubat, labra concurrunt : haec nec disciplina nec usus
umquam excutit, sed natura uim suam exercet et illo uitio sui etiam robustissimos admonet.

Inter haec esse et ruborem scio, qui grauissimis quoque uiris subitus adfunditur. Magis
quidem in iuuenibus apparet, quibus et plus caloris est et tenera frons: nihilominus et
ueteranos et senes tangit. Quidam numquam magis quam cum erubuerint timendi sunt, quasi
omnem uerecundiam effuderint. Sulla tunc erat uiolentissimus, cum faciem eius sanguis
inuaserat. Nihil erat mollius ore Pompei : numquam non coram pluribus rubuit, utique in
contionibus. Fabianum, cum in senatum testis esset inductus, erubuisse memini, et hic illum
mire pudor decuit. Non accidit hoc ab infirmitate mentis, sed a nouitate rei, quae
inexercitatos, etiamsi non concutit, mouet naturali in hoc facilitate corporis pronos : nam ut
quidam lenti sanguinis sunt, ita quidam incitati et mobilis et cito in os prodeuntis. Haec, ut
dixi, nulla sapientia abigit : alioquin haberet rerum naturam sub imperio, si omnia eraderet
uitia.

